
 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ 
 

Ո  Ր  Ո  Շ  Ո Ւ  Մ 
 
 

 
8 մայիսի 2024 թվականի  N 682 - Ն 

 
 
 

ՀՐԱԳՈՐԾԱԿԱՆ ԱՐՏԱԴՐԱՏԵՍԱԿՆԵՐԻ ԱՌԵՎՏՐԻ (ԻՐԱՑՄԱՆ), ՊԱՀԵՍՏԱՎՈՐ-
ՄԱՆ  ԿԱՄ  ՏԵՂԱՓՈԽՄԱՆ (ԲԱՑԱՌՈՒԹՅԱՄԲ ԿԵՆՑԱՂԱՅԻՆ ՆՇԱՆԱԿՈՒ-
ԹՅԱՆ ՀՐԱԳՈՐԾԱԿԱՆ ԱՐՏԱԴՐԱՏԵՍԱԿՆԵՐԻ I ԵՎ II ԴԱՍԵՐԻ, ՈՐՈՆՑ ՄԱՍՈՎ 
ԼԻՑԵՆԶԱՎՈՐՄԱՆ ՊԱՀԱՆՋԸ ՎԵՐԱԲԵՐՈՒՄ Է ՄԻԱՅՆ ՊԱՀԵՍՏԱՎՈՐՄԱՆԸ 
ԵՎ  ՏԵՂԱՓՈԽՄԱՆԸ)  ԼԻՑԵՆԶԱՎՈՐՄԱՆ  ԿԱՐԳՆ  ՈՒ  ԼԻՑԵՆԶԻԱՅԻ  ՁԵՎԸ  

 ՀԱՍՏԱՏԵԼՈՒ ՄԱՍԻՆ  
-------------------------------------------------------------------------------------------------------------- 

 
 

Հիմք ընդունելով «Լիցենզավորման մասին» օրենքի 10-րդ հոդվածի 3-րդ, 

17-րդ հոդվածի 2-րդ մասերը և 43-րդ հոդվածի 2-րդ մասի՝ լիցենզավորման 

ենթակա գործունեության տեսակների աղյուսակի 1-ին բաժնի 2.3-րդ կետը` 

Հայաստանի Հանրապետության կառավարությունը    ո ր ո շ ու մ     է. 
1. Հաստատել՝ 

1) հրագործական արտադրատեսակների առևտրի (իրացման), պահեստավոր-

ման կամ տեղափոխման (բացառությամբ կենցաղային նշանակության հրա-

գործական արտադրատեսակների I և II դասերի, որոնց մասով լիցենզավորման 

պահանջը վերաբերում է միայն պահեստավորմանը և տեղափոխմանը) լիցենզա-

վորման կարգը` համաձայն N 1 հավելվածի.  

2) հրագործական արտադրատեսակների առևտրի (իրացման),  պահեստա-

վորման կամ տեղափոխման լիցենզիայի ձևը` համաձայն N 2 հավելվածի:  

2. Սույն որոշմամբ հաստատված կարգով լիցենզավորող մարմնի իրավա-

սությունները վերապահել Հայաստանի Հանրապետության ներքին գործերի 

նախարարությանը: 

3. Սույն որոշումն ուժի մեջ է մտնում պաշտոնական հրապարակմանը հաջորդող 

օրվանից: 

 

 

 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
                ՎԱՐՉԱՊԵՏ              Ն. ՓԱՇԻՆՅԱՆ 

